
 

 

Tuhaqtidjutikhaq 

 

Qillaminuaq Tuhaqtitauyukhaq 

 

QEC-kutni Katimayiikhat tikuaqtauyukhaq 

  

IQALUIT, Nunavut (Qitiqqauyaqvia 13, 2017) – Tamna Nangariyauyuq Johnny Mike, 
Ministauyuq munagiyuq Qulliq Alruyaqtuqtunik Ikumadjutiit (QEC) ublumi tuhaqtitiyuq 
tikuaktauhimayuq Nicole Jauvin Katimayiimun talvani QEC-kutnun, aulaliqtuq 
Qiqaiyaqvia 23, 2017. 
 
Minista Mike tikuaktauffaaqmiya Elijah Evaluarjuk katimayiimun talvuuna Ubluqtuhirvia 
7, 2017mi taima malruiqtukhimayumik pingahunik ukiunganik ilauyukharnik. Mista 
Evaluarjuk tikuaktauffaaqmiyuqlu lIkhivautauniaqtuq Katimayiimun taima 
ikhivautavakhimayuq talvanga Imaruqtiqvia 2016mi.    
 
"Quyagiumayaga Mista Evaluarjuk aituihimaarpakami QEC-kutnun talvuuna 
angirutigivakhimagamilu tikuaktauffaarnikkut. Quviahuktungalu taima Ms. Jauvin 
ilauliqman katimayiimun. Havaagigaluangit talvnai kanatam kavamatkuni 
havakpagaingitlu Tunnganirmi aituiniaqtun pidjutikharnik kuapuraisimun," uqalaktuq 
Minista Mike. "Ukuat tikkuaqtauhimayut aituiniaqtun aulahimaaqtukharnik 
kuapuraisimun hivulliqtikharnik ihuaqtunik ayuittiarutikhanik ilihimayainiklu aulayut 
katimayiinun." 
 
Tamna QEC-kut Katimayiit piqaliktun siksinik ilauyukharnik ilauniaqtun pingahunik 
tikuaktauyukharnik. Ataani Qulliq Alruyaktuqtunik Ikumadjutiit Maligaq, Katimayiingit  
katimayikhat ikitqiyaungittumik 6-nit katimayikhanik amigaitqiyaungittumiklu 10nik 
katimayikhanik.  

Kangikhitjutaa 
 
Qulliq Alruyaktuqtunik Ikumadjutiit (QECkut) nunaptingni kuapuraisinguyuq taima 
tunihimaaqtukhaq alruyaqtuqtunik nunalaani Nunavunmi. QEC-kut piutigiyaat Nunavut 
Kavamangit, aulahimaaqtunlu allatun havagviupluni ilituqhaiyukhaq Ministamun 
munagiyuq talvani QEC-kutni. Tamna kuapuraisingit aulahimaaqtun tunihimaaqtunlu 
alruyaqtuqtunik Nunavunmun, aulahimaaqtunik 25nik nanminiqaqtunik 
urhuqyuaqtuqtunik pauyuaqarviinik 25nun nunalaanun. 
 
Talvuuna Qulliq Alruyaktuqtunik Ikumadjutiit Maligaq, tamna Ikhivautauyuq 
Katimayiimun havaktiuniaqtun Ministamun tapkuninga katimayiinun. Katimayiingit 
tikuaktauvakhimayut Ministamun ilaukaffuktukharnik avatquhimaitumik pingahunik 
ukiunganik, Katimayiit piqarniaqtun ikiklihimaitumik siksinik katimayukharnik 
avatquhimaitumik 10nik katimayukharnik. 
 
Tikuaqtaudjutit 
 
Elijah Evaluarjuk ilauvaktuq Miyaupluni Igloolikmi 2000mi 2004mun. Katimayiyiuyuqlu 
talvani Qikiqtaaluk Havaktunik Pivalliadjutikharnik Kuapuraisini tugliuvakhunilu 
ikhivautamin talvnai Nunavut Havaktunun Maniliqiyunik Kuapuraisinmi. Mistaa 
Evaluarjuk katimavaktuqlu talvani Nunasi Kuapuraisinmi Norterramilu. 
Tigumidjutiqaqtuq talvani Savik Enterprises Limitedmi, nanminigiyaingitlu 
aulatitivakhunilu Tujurmivik Hotelmik Pizzeriamik Igloolikmi talvanganin 2002mi. 
 
Nicole Jauvin taimaaqhimavaktuq talvani Tugliaq Ministamin talvani Kanaitian 
Tunnunganirmi Pivalliayuliqidjutikharnik Havagviani talvanganin 2011mi. 
Havakhimaaqpaktuq hivutunirmik kavamatkuni, nunalaani inungniklu hivutunikharnik 
pivalliadjutikharnik Tunnganirmi aulahimaanginaqpakhunilu avatingnun Nunavunmi. 
Katimayiyiuyuq talvani Gwich’in Development Corporationmi Inuvikmi, Research 
Institute of the Children’s Hospital-mi Kivataani Ontariomi, talvanilu Five Lakes Club-mi 
Quebecmi. Ms. Jauvin piqaqtuq iniqtirutingnik ilitagidjutikharnik maligaliqinikkut, LL.L. 
Magna cum Laude-mi, ilitagidjutiqaqtuq tapkuninga International Cooperation-mi, 
uminga Anginirmik Ilitagidjutikhanrik talvani Arts in Communications-ni talvani 
Iliharvikyuanganin Ottawami. Ilauhimaaqtuq hadja talvnai Quebecmi Maligaliqiyunik 
nunaqaqhunilu talvani Ottawa-mi. 


